
Qeyri-neft məhsulları ixracının hədəfləri 

 � Aprelin 17-də Azərbaycan Respublikasının Prezidenti 
cənab İlham Əliyevin sədrliyi ilə Yevlaxda qeyri-neft ixracatçılarının 
respublika müşavirəsi keçirildi. Ölkə Prezidenti cari ilin ötən üç ayı 
ərzində iqtisadiyyatda əldə olunmuş uğurları yüksək qiymətləndirdi: “Bu 
ilin üç ayının göstəriciləri bizi çox ruhlandırır. Bu, bir daha göstərir 
ki, 2016-cı ildə qəbul etdiyimiz qərarlar və başladığımız islahatlar 
qısa müddət ərzində öz gözəl nəticələrini vermişdir. Bu ilin üç ayında 
iqtisadiyyatımızın qeyri-neft sektoru 2,4 faiz artmışdır. Qeyri-neft 
sənayemiz 2 faiz, kənd təsərrüfatı 3,5 faiz artmışdır. Üç ay ərzində 
səksən mindən çox yeni iş yeri yaradılmışdır. Ticarət dövriyyəmiz 15 faiz, 
ixrac 50 faizə yaxın artmış, idxal 17 faiz azalmışdır. Kənd təsərrüfatı 
məhsullarının ixracı isə 44 faiz artmışdır. Müsbət saldomuz 1 milyard 
dollardan artıqdır. Biz üç ayda 1 milyard dollar vəsait qazanmışıq”. 

Göründüyü kimi, dünya iqtisa-
di müstəvisində baş verən təlatümlər 
fonunda ötən il ölkəmizin iqtisadiyya-
tında yaranmış durğunluq bu gün artıq 
öz yerini sürətli inkişafa verib. Belə 
pozitiv göstəricilərin əldə edilməsi 
yaranmış şəraitdə hökumətin apardığı 
düzgün iqtisadi islahatların nəticəsində 
mümkün olmuşdur. Tədqirəlayiq haldır 
ki, bu gün hökumət aparılan islahatların 
uğurlu nəticələri ilə kifayətlənmir, o, eyni 
zamanda, qeyri-neft sektorunda istehsal 
həcmi günbəgün artan məhsulların xarici 
bazarlarda reallaşdırılmasını nəzərdə 
tutan konkret addımlar atır. Bu baxımdan 
dövlət başçısının sədrliyi ilə Yevlax-
da keçirilən respublika müşavirəsinin 
müstəsna əhəmiyyəti var. 

Qeyri-neft sektorunun inkişafı 
dövlətimizin iqtisadi siyasətinin ana 
xəttini təşkil edir. Ölkə iqtisadiyyatı-
nın neftdən asılılığını optimal həddə 
endirilməsini hədəfləyən və təməli hələ 
1994-cü ildə qoyulan bu siyasət 2004-
cü ildən başlayaraq daha böyük uğurla 

həyata keçirilməyə başladı. Belə iqti-
sadi strategiya ümumi daxili məhsulda 
qeyri-neft sektorunun payının durmadan 
artmasına və iqtisadiyyatın əsaslı şəkildə 
şaxələndirilməsinə gətirib çıxardı. Prezi-
dent İlham Əliyev qeyri-neft ixracatçıları-
nın respublika müşavirəsində bu məsələni 
xüsusi vurğulayaraq demişdir: “ Biz bu 
gün inamla deyə bilərik ki, Azərbaycan 
öz iqtisadi potensialını şaxələndirə bilib. 
Hazırda qeyri-neft sektorumuz iqtisadiy-
yatımızın təxminən 65 faizini təmin edir”. 
Bir neft hasilatçısı olan ölkə üçün 10 
ildən bir qədər artıq vaxt ərzində ÜDM-in 
tərkibində real sektorun payının bu həddə 
qədər artırılması hökumətin apardığı iqti-

sadi siyasətin nə qədər doğru olduğunun 
əyani göstəricisidir. 

İndi başlıca hədəf qeyri-neft sekto-
runda ixracın həcmini bu qaydada uğurla 
artırmaqdan ibarətdir. Bu gün söhbət real 
sektorda istehsal olunan məhsulların təkcə 
idxalı əvəzləməsindən getmir. Çünki bu 
sahədə artıq ciddi nəticələr əldə olunub. 
İndi söhbət real sektorda istehsal olunan 
məhsulların daha səmərəli ixracını həyata 
keçirməyin optimal yollarının araşdırılıb 
tapılmasından və bu işin müasir tələblər 
səviyyəsində qurulmasından gedir. Real 
sektorun məhsullarının dünya bazarlarına 
çıxışının daha səmərəli yollarını müəyyən 
etməyi hədəfləyən bu siyasət, şübhə 
yoxdur ki, yaxın gələcəkdə öz bəhrəsini 
verəcək. Bu yöndə uğurlu addımlardan 
biri ixracın genişləndirilməsi məqsədilə 
“Made in Azerbaijan” brendi ilə qeyri-
neft məhsullarının xarici bazarlarda 
satılmasının təşviqidir. Yeri gəlmişkən 
onu da deyək ki, ötən ilin əvvəllərindən 
başlayaraq hökumət rəqabətqabiliyyətli 
və ixracyönümlü yerli məhsulların xarici 
bazarlarda “Made in Azerbaijan” brendi 
ilə təşviqi istiqamətində kifayət qədər 
böyük işlər görüb. Ölkə başçısı cənab 
İlham Əliyev tərəfindən qəbul edilən və 
xarici bazarlarda “Made in Azerbaijan” 
brendinin təşviqini, yerli şirkətlərin 
ixracla bağlı xarici ölkələrdə sertifikat və 
patentlər almasına kömək göstərilməsini, 
ixracla əlaqəli proqram və layihələrə 
çəkilən xərclərin dövlət büdcəsi hesa-
bına ödənilməsini nəzərdə tutan mü-
hüm qərarlar bu sahədə işlərin yeni bir 
müstəviyə keçməsi deməkdir.

Xarici bazarlarda Azərbaycan 
məhsullarının reallaşdırılması işində 
sahibkarlara daha yaxından kömək 
göstərilməsi məqsədilə atılan uğurlu ad-
dımlardan biri də xarici ölkələrdə ticarət 
evlərinin yaradılmasından ibarətdir. 

Qeyri-neft ixracatçılarının respublika 
müşavirəsində ölkə Prezidenti cənab 
İlham Əliyev bu istiqamətdə Azərbaycan 
hökumətinin hədəflərinin nədən ibarət 
olduğuna diqqət çəkərək demişdir: 
“Azərbaycan bir çox ölkələrdə ticarət 
evləri yaradacaq. Birinci ticarət evi yaxın 
həftələrdə Belarusda yaradılacaqdır. 
Digər postsovet ölkələrində - Rusiyada, 
Ukraynada, Qazaxıstanda belə evlərin 
yaradılması gündəlikdədir. Bu, həm 
ölkəmizi təbliğ edəcək, həm də ixracat-
çılar üçün yeni imkanlar yaradacaqdır. 
Bununla bərabər, Asiya qitəsinin böyük 
ölkələrində mütləq ticarət evlərimiz 
olmalıdır. İndi Körfəz ölkələrində bizim 
məhsullarımıza böyük maraq göstərilir”.

Bu gün Azərbaycan hökuməti ölkədə 
sahibkarlığın inkişafı üçün mümkün ola 
biləcək bütün addımları atır. Bu, dövlətin 
sahibkarlara və iş adamlarına qayğısı-
nın ifadəsi deməkdir. Əslində istehsalçı 
öz məhsullarını xarici bazarlara çıxar-
maqla bağlı bütün işlərli özü görməli, 
bu sahədəki problemləri bilavasitə özü 
həll etməlidir. Lakin gənc dövlətimizin 
iqtisadi uğurlarını daha dayanıqlı etmək 
məqsədilə hökumət azad sahibkarlığın 
inkişafını nəzərdə tutan islahatları apar-
maqla işini bitmiş hesab etmir. O, eyni 
zamanda, istehsalçının əlindən tutaraq, 
ona öz məhsulunu xarici bazarlarda daha 
uğurla reallaşdıra bilməsi üçün yardımçı 
olur.

 Bir sözlə, bu gün Azərbaycanda 
real sektorun inkişafı elə bir mərhələyə 
qədəm qoyub ki, artıq dövlət bu sahədə 
istehsal olunan məhsulların ixracını 
daha səmərəli təşkil etməyin yollarını 
müəyyənləşdirmək üçün konkret addım-
lar atır və hər sahədə sahibkara dəstək 
göstərir. Bütün bunlar isə Azərbaycan 
iqtisadiyyatının daha sürətli və dayanıqlı 
inkişafından xəbər verir.

Azərbaycan turistlər üçün 
cəlbedici ölkəyə çevrilir

 � Prezident İlham Əliyevin sədrliyi ilə Yevlaxda 
qeyri-neft ixracatçılarının respublika müşavirəsi 
keçirilmişdir. Müşavirədə cənab Prezidentin proqram 
xarakterli çıxışını diqqətlə izlədim. Mən turizm 
sahəsində çalışıram və ölkə başçısının çıxışında turizmlə 
bağlı məqamlar diqqətimi daha çox cəlb etdi. Prezident 
çıxışlarında həmişə turizm sahəsinin inkişafına 
böyük diqqət yetirir. Elə bu müşavirədə də qeyri-neft 
sektorundan danışarkən turizmi proritet sahə kimi 
təqdim etmişdir. 

Müşavirədə ölkə başçısı 
demişdir: “Azərbaycanda turizm 
sürətlə inkişaf edir. Keçən il 
turistlərin sayı 11 faiz, bu ilin 
3 ayında 25 faiz artmışdır. 
Bunu indi gözlə görmək olar. 
Həm Bakıda, həm müxtəlif 
bölgələrdə turistlərin sayı 
kəskin artır. Bunun, əlbəttə ki, 
səbəbləri var. Bu, elə öz-özünə 
yaranan məsələ deyil. Son illər 
ərzində görülmüş işlər bax, bu 
vəziyyətə gətirib çıxarıb. İlk 
növbədə, Azərbaycanda hökm 
sürən sabitlik, əmin-amanlıq, 
ictimai-siyasi asayiş, əlbəttə 
ki, Azərbaycanı turistlər üçün 
çox cəlbedici ölkəyə çevirir.” 
Doğrudan da, son illər turizm 
iqtisadiyyatın əsas sektorların-
dan birinə çevrilərək sürətlə 
inkişaf etməkdədir. Cənab 
Prezidentin imzaladığı fərman 
və sərəncamlar, eləcə də qəbul 
olunmuş ixtisaslaşmış turizm 
sənayesi üzrə strateji yol xəritəsi 
bu inkişafa güclü stimul ver-
mişdir. 

Ölkədə turizm infrastruk-
turunun inkişaf etdirilməsi və 
beynəlxalq standartlara cavab 
verən turizm xidmətlərinin 
formalaşdırılması, eləcə də 
bu sahədə koordinasiyanın 
gücləndirilməsi məqsədilə 
“Azərbaycan Respublikasında 
turizmin inkişafı ilə bağlı əlavə 
tədbirlər haqqında” Azərbaycan 
Respublikası Prezidentinin 
1 sentyabr 2016-cı il tarix-
li sərəncamı imzalanmışdır. 
Sərəncamda turizmin inkişafı 
ilə bağlı Azərbaycan Res-
publikası Turizm Şurasının 

yaradılması, ticarət festivalı-
nın keçirilməsi, əlverişli yeni 
beynəlxalq uçuşların təşkili 
ilə bağlı tədbirlərin görülməsi, 
çimərlik turizminin inkişafı, 
vergi və gömrük güzəştlərinin 
və imtiyazlarının verilməsi, 
turizm nümayəndəliklərinin 
yaradılması, sərhəd-buraxılış 
məntəqələrində əcnəbilər və 
vətəndaşlığı olmayan şəxslərin 
sürətli keçidinin təmin edilməsi 
ilə bağlı konkret tapşırıqlar 

verilmişdir.
Bu istiqamətdə həyata 

keçirilən ən mühüm tədbirlərdən 
biri kimi Azərbaycan Respub-
likası Prezidentinin 2016-cı 
il 6 dekabr tarixli fərmanı ilə 
təsdiq edilmiş “Azərbaycan 
Respublikasında ixtisaslaşmış 
turizm sənayesinin inkişafına 
dair Strateji Yol Xəritəsi”ni qeyd 
etmək istərdim.

Strateji Yol Xəritəsi özündə 

2020-ci ilədək iqtisadi inki-
şaf strategiyasını və tədbirlər 
planını, 2025-ci ilədək olan dövr 
üçün uzunmüddətli baxışı və 
2025-ci ildən sonrakı dövr üçün 
hədəf baxışı əhatə edir. 

Nəzərdə tutulmuş müddətlər 
ərzində Strateji Yol Xəritəsi 
turizm sektorunun inkişafının 
dəstəklənməsi, beynəlxalq 
və yerli bazarlarda yüksək 
keyfiyyətli və rəqabətədavamlı 

turizm xidmətlərinin təmin 
edilməsi, milli dəyərlərə uyğun 
turizm təcrübəsinin forma-
laşdırılması, müasir ideya və 
innovasiyalara əsaslanan yeni 
investisiya layihələrinin cəlb 
edilməsi, eləcə də Azərbaycanın 
turizm brendinin yaradılması 
kimi tədbirləri özündə ehtiva 
edir.

“Azərbaycan  Res pub  l i ka sına 
turist axınının sürətləndirilməsi 

ilə bağlı əlavə tədbirlər haqqın-
da” Azərbaycan Respublikası 
Prezidentinin 20 fevral 2017-ci 
il tarixli sərəncamına uyğun 
olaraq bütün sərhəd buraxılış 
məntəqələrində turistlərin sürətli 
keçidi üçün xüsusi ayrılmış 
hərəkət zolaqlarının yaradıl-
ması və bununla bağlı müvafiq 
təşkilati işlərin görülməsi nəzərdə 
tutulmuşdur.

Turizmin inkişafı ilə bağlı 
dövlət başçısının fərman və 
sərəncamlarında verilən tap-
şırıqların icrası çərçivəsində 
elektron vizanın tətbiqi daha 
da təkmilləşdirilmiş və 2017-ci 
ildən etibarən “ASAN viza” 
sistemi yaradılmışdır. Hazırda 
81 ölkənin vətəndaşı “ASAN 
viza” sistemi vasitəsilə elektron 
viza əldə edə bilər.

Bununla yanaşı, 2015-
ci ildən BƏƏ və 2016-cı il 
fevralın 1-dən isə Bəhreyn, 
Qətər, Küveyt, Oman, Səudiyyə 
Ərəbistanı, Sinqapur, Cənubi 
Koreya, Malayziya, Çin və 
Yaponiya vətəndaşları üçün 
hava limanında viza əldə etmək 
imkanı yaradılmışdır.

Ölkədə turizm biznesinin 

inkişaf etdirilməsinə göstərilən 
diqqət və qayğının davamı 
olaraq Azərbaycan Respub-
likası Prezidenti 31 yanvar 
2017-ci ildə “İnvestisiya təşviqi 
sənədinin verilməsi qaydası”nda 
dəyişiklik edilməsi haqqında 
fərman imzalamışdır. Fərmana 
əsasən, investisiyanın həyata 
keçirildiyi iqtisadi fəaliyyət 
sahələri siyahısına turizm sahəsi 
əlavə edilmişdir. Dəyişiklik 

nəticəsində turizm sahəsinə 
sərmayə qoyacaq daxili və 
ya xarici investorlara qanun-
la müəyyən edilmiş müvafiq 
miqdarda gömrük və vergi 
güzəştləri tətbiq olunur.

Çimərlik turizminin inkişafı 
məqsədilə Azərbaycan Respub-
likası Prezidentinin 2017-ci il 
30 mart tarixli sərəncamı ilə 
“Azərbaycan Respublikasında 
çimərlik turizminin inkişafına 
dair 2017–2020-ci illər üçün 
Tədbirlər Planı” təsdiq olun-
muşdur. Tədbirlər planında 
çimərliklərə dair hüquqi bazanın 
təkmilləşdirilməsi, infrastruk-
turun qurulması, bu sahədə 
fəaliyyət göstərən operatorların 
işinin tənzimlənməsi, ətraf mü-
hitin mühafizəsi, təhlükəsizlik 
və s. kimi mühüm tədbirlər yer 
almışdır.

Bununla yanaşı, çimərlik 
sahibkarlarına metodiki kömək 
xarakterli ərazilərin planlaşdır-
ma və idarəetmə modeli yara-
dılmışdır. Tövsiyə və metodiki 
xarakterli dəstəkverici layihələr 
turizmin digər sahələri üzrə də 
həyata keçirilmişdir. 

Ona görə dövlət siyasəti, sa-
hibkarlığa göstərilən həm siyasi 
dəstək, mənəvi dəstək, maliyyə 
dəstəyi və sahibkarlığın inkişafı 
üçün aparılan ciddi islahatlar 
və onlara edilən güzəştlər bu 
gün turizmin inkişafına təkan 
verən əsas amillərdən biridir. 
Əbəs yerə deyil ki, Dünya 
İqtisadi Forumunun (DİF) 
2017-ci il üçün tərtib etdiyi 
“Səyahət və turizm rəqabətliliyi 
hesabatı”nda Azərbaycan 
Gürcüstanı 6 müxtəlif göstərici 
üzrə qabaqlayır, eləcə də turizm 
üzrə həyata keçirilən islahatlar 
göstəricisinə görə Yaponiya-
dan sonra Azərbaycan ikinci 
yerdədir. Azərbaycan həqiqətən 
inkişaf etmiş turizm ölkəsinə 
çevrilməkdədir. Aparılan islahat-
ların və sahibkarlara göstərilən 
dəstəyin nəticəsi olaraq yaxin 
gələcəkdə ölkə iqtisadiyyatın-
da turizmin çəkisinin daha da 
artacağı şübhəsizdir.

Mahir QƏHRƏMANOV, 
Mədəniyyət və Turizm 

Nazirliyi turizm şöbəsinin 
planlaşdırma və inkişaf 

sektorunun müdiri

Fikrət YUSİFOV, 
iqtisad elmləri doktoru, professor 

Malena MARD:  Azərbaycanla 
danışıqları səbirsizliklə gözləyirik

 � Gələn həftə Azərbaycanla Avropa İttifaqı (Aİ) arasında yeni saziş üzrə 
danışıqların növbəti mərhələsi başlayır.

APA-nın məlumatına 
görə, bu barədə 
 Aİ-nin Azərbaycan 
nümayəndəliyinin rəhbəri 
Malena Mard tərəflər 
arasında vizanın ləğvi ilə 
bağlı danışıqların aparılıb-
aparılmamasına dair suala 
cavabında bildirib.

O bildirib ki, danışıq-
ların geniş gündəliyi var: 
"Biz bu çərçivədə bir sıra 
məsələləri müzakirə etməyə 
hazırıq. Danışıqların başlan-
masını səbirsizliklə gözləyirik".

Avropa İttifaqının Bakı nümayəndəliyinin 
rəhbəri, həmçinin Avropa İttifaqı-Azərbaycan 

 biznes forumuna hazırlıq get-
diyini də diqqətə çatdırıb.O 
qeyd edib ki, bu məqsədlə 
Aİ-nin yüksək səviyyəli 
nümayəndə heyətinin Bakıya 
səfəri gözlənilir: “İyunun 
8-də keçiriləcək forumda 
Azərbaycan və Aİ ölkələrinin 
300-ə yaxın şirkətinin 
iştirak edəcəyini gözləyirik. 
Biz biznesmenlərimizdən 
Azərbaycanda biznes mühiti 
barədə nə düşündüklərini 
öyrənə biləcəyik. Həmçinin 

Azərbaycanda islahatlara necə dəstək verə 
biləcəyimizi müəyyənləşdirməyi səbirsizliklə 
gözləyirik".

Yanvar-mart aylarında 
15,2 milyard manatlıqdan çox 

Ümumi Daxili Məhsul istehsal olunmuşdur
2017-ci ilin birinci rübündə ölkədə 15229,7 milyon 

manat və ya əhalinin hər nəfərinə 1570 manat dəyərində 
ümumi daxili məhsul istehsal edilmişdir.

Dövlət Statistika Komitəsindən verilən məlumatda 
bildirilir ki, bu dövrdə iqtisadiyyatın qeyri-neft bölməsində 
istehsal olunmuş əlavə dəyər əvvəlki ilin müvafiq dövrünə 
nisbətən 2,4 faiz artmış, neft-qaz bölməsində isə 6,8 faiz 
azalmışdır.

Ümumi daxili məhsulun 7 milyard 94,3 milyon manatı 
sənayedə, 1 milyard 823,1 milyon manatı ticarət, nəqliyyat 

vasitələrinin təmiri sahələrində, 1 milyard 187,8 milyon 
manatı tikintidə, 1 milyard 6,9 milyon manatı nəqliyyat 
və anbar təsərrüfatı, 442,1 milyon manatı turistlərin 
yerləşdirilməsi və ictimai iaşə, 412,3 milyon manatı kənd 
təsərrüfatı, meşə təsərrüfatı və balıqçılıq, 259,3 milyon 
manatı informasiya və rabitə sahələrində, 1 milyard 931,3 
milyon manatı digər sahələrdə istehsal edilmiş, məhsula və 
idxala xalis vergilər 1 milyard 072,6 milyon manat təşkil 
etmişdir.

Samirə ƏLİYEVA, “Xalq qəzeti”

Azərbaycan  Respublikasının Nazirlər Kabinetinin Qərarı
№ 159                                                                                                   Bakı şəhəri, 19 aprel 2017-ci il

Azərbaycan  Respublikası  Nazirlər  
Kabinetinin  bəzi qərarlarında dəyişikliklər 
edilməsi və bəzi qərarlarının  ləğv edilməsi 
haqqında

“Azərbaycan Respublikasında dövlət 
idarəçiliyinin təkmilləşdirilməsi ilə bağlı bəzi 
tədbirlər haqqında” Azərbaycan Respublikası 
Prezidentinin 2016-cı il 24 noyabr tarixli 1125 
nömrəli Fərmanının 12.4-cü bəndinin icrasını 
təmin etmək məqsədi ilə Azərbaycan Respublika-
sının Nazirlər Kabineti QƏRARA ALIR:

1. “Zabit heyətinə mənsub şəxslərə, gizirlərə, 
miçmanlara, müddətdən artıq həqiqi hərbi 
xidmət hərbi qulluqçularına, daxili işlər, ədliyyə, 
gömrük, miqrasiya, feldyeger rabitəsi, fövqəladə 
hallar orqanlarının rəis və sıravi heyətinə mənsub 
şəxslərə və onların ailələrinə pensiya təyin edilib 
verilməsi üçün uzun müddət xidmət vaxtının 
hesablanması qaydası haqqında” Azərbaycan 
Respublikası Nazirlər Kabinetinin 1992-ci il 23 
noyabr tarixli 631 nömrəli qərarının adından, 
1-ci hissəsinin birinci və dördüncü abzaslarından 
“feldyeger rabitəsi,” sözləri və səkkizinci abza-
sından “, feldyeger rabitəsi” sözləri çıxarılsın.

2. “Azərbaycan Respublikası hərbi qulluqçu-
larının və hərbi vəzifəlilərinin sosial müdafiəsinin 
gücləndirilməsi haqqında” Azərbaycan Respubli-
kası Nazirlər Kabinetinin 1994-cü il 17 fevral ta-
rixli 67 nömrəli qərarında aşağıdakı dəyişikliklər 
edilsin:

2.1. 1-1-ci hissədən “, Dövlət Feldyeger 
Xidmətinin” sözləri çıxarılsın;

2.2. 2-ci hissədə “Dövlət Feldyeger Xidməti” 
sözləri “Xüsusi Dövlət Mühafizə Xidməti” 
sözləri ilə əvəz edilsin.

3. Azərbaycan Respublikası Nazirlər Kabine-
tinin 1994-cü il 12 iyul tarixli 269 nömrəli qərarı 
ilə təsdiq edilmiş “Azərbaycan Respublikası 
diplomatik poçtunun daşınması qaydası haqqında 
Əsasnamə”də aşağıdakı dəyişikliklər edilsin:

3.1. 1-ci hissədə “Dövlət Feldyeger xidməti 
strukturunda fəaliy-yət göstərən diplomatik kur-
yer rabitə xidməti şöbəsi” sözləri “Xüsusi Dövlət 
Mühafizə Xidmətinin  Feldyeger Rabitəsi idarəsi” 
sözləri ilə əvəz edilsin;

3.2. 2-ci hissə aşağıdakı redaksiyada verilsin:
“2. Azərbaycan Respublikası Xüsusi Dövlət 

Mühafizə Xidmətinin Feldyeger Rabitəsi idarəsi 
diplomatik korrespondensiyaların çatdırılması 
sahəsində “Diplomatik əlaqələr haqqında” 1961-
ci il 18 aprel tarixli Vyana Konvensiyasını və bu 
Əsasnaməni rəhbər tutur.”;

3.3. 27-ci hissənin ikinci abzasında və 33-cü 
hissədə “Dövlət Feldyeger xidmətinə” sözləri 
“Xüsusi Dövlət Mühafizə Xidmətinə” sözləri ilə 
əvəz edilsin;

3.4. 32-ci hissədə “Dövlət Feldyeger 
xidmətinin” sözləri “Xüsusi Dövlət Mühafizə 
Xidmətinin” sözləri ilə əvəz edilsin.

4. Azərbaycan Respublikası Nazirlər Kabi-
netinin 2004-cü il 6 oktyabr tarixli 149 nömrəli 
qərarı (Azərbaycan Respublikasının Qanunve-
ricilik Toplusu, 2004, № 10, maddə 866; 2006, 
№ 3, maddə 303, № 5, maddələr 463, 468, № 
8, maddə 731, № 9, maddə 822, № 11, maddə 
994; 2007, № 1, maddə 50, № 10, maddə 1021, 
№ 12, maddələr 1343, 1352; 2008, № 2, maddə 
130, № 4, maddə 308, № 10, maddə 936; 2009, 
№ 1, maddələr 22, 32, № 2, maddələr 144, 150, 
№ 9, maddələr 736, 753; 2010, № 4, maddə 369, 
№ 11, maddə 1048; 2011, № 1, maddə 66, № 
4, maddə 365; 2012, № 9, maddə 934; 2013, № 
8, maddə 1000, № 10, maddə 1202; 2014, № 1, 
maddələr 59, 69, № 2, maddə 201, № 5, maddə 
557, № 6, maddələr 745, 747, № 9, maddə 1130; 
2015, № 2, maddə 227, № 3, maddələr 328, 
337, № 6, maddələr 774, 781, № 7, maddə 890, 
№ 11, maddə 1412; 2016, № 3, maddə 595, № 
4, maddələr 806, 831, № 5, maddələr 941, 955, 
№ 8, maddə 1450, № 9, maddə 1561, № 12, 
maddələr 2220, 2241) ilə təsdiq edilmiş 4 nömrəli 
əlavə - “Büdcə xərclərinin inzibati təsnifatı”nın 
“İcra hakimiyyəti orqanları” bölməsinin otuz 
səkkizinci sətri ləğv edilsin.

5. “Dövlət sirri haqqında” Azərbaycan 
Respublikası Qanununun tətbiqi ilə əlaqədar bəzi 
normativ hüquqi aktların təsdiq edilməsi barədə”  
Azərbaycan Respublikası Nazirlər Kabineti-
nin 2005-ci il 15 mart tarixli 40 nömrəli qərarı 
(Azərbaycan Respublikasının Qanunvericilik 
Toplusu, 2005, № 3, maddə 254; 2006, № 3, 
maddə 300; 2007, № 2, maddə 185; 2009, № 10, 
maddə 857; 2016, № 9, maddə 1585) ilə təsdiq 
edilmiş “Dövlət sirri təşkil edən məlumatlardan 
istifadə ilə bağlı işlərin görülməsi prosesində 
məlumatların mühafizəsinin təmin edilməsi 
Qaydası”nın 46-cı hissəsinin birinci abzasında 
“feldyeger rabitə orqanı” sözləri “feldyeger 
rabitəsi vasitəsilə” sözləri ilə əvəz edilsin.

6. Azərbaycan Respublikası Nazirlər Kabi-
netinin 2007-ci il 27 avqust tarixli 135 nömrəli 
qərarı (Azərbaycan Respublikasının Qanunve-
ricilik Toplusu, 2007, № 8, maddə 860; 2012, 
№ 12, maddə 1351; 2016, № 7, maddə 1343, 
№ 9, maddə 1585) ilə təsdiq edilmiş “Təminat 

xərcliyinin hesablanması, hərbi xidmət müddəti 
və təminat xərcliyi barədə məlumatların təqdim 
olunması Qaydaları”nın 1-ci hissəsindən “, 
Azərbaycan Respublikasının Nazirlər Kabine-
ti yanında Dövlət Feldyeger Xidməti” sözləri 
çıxarılsın.

7. Azərbaycan Respublikası Nazirlər Kabine-
tinin 2008-ci il 29 fevral tarixli 59 nömrəli qərarı 
(Azərbaycan Respublikasının Qanunvericilik 
Toplusu, 2008, № 2, maddə 134; 2010, № 1, 
maddə 59; 2012, № 12, maddə 1371; 2013, № 
10, maddə 1204, № 12, maddə 1627; 2015, № 5, 
maddə 659; 2016, № 9, maddə 1585) ilə təsdiq 
edilmiş “Hərbi-həkim ekspertizası haqqında 
Əsasnamə”nin 1.2-ci bəndində “gömrük və 
feldyeger rabitəsi” sözləri “və gömrük” sözləri ilə 
əvəz edilsin.

8. “Bədən tərbiyəsi və idmanla bağlı bəzi 
normativ hüquqi aktların təsdiq edilməsi haqqın-
da” Azərbaycan Respublikası Nazirlər Kabine-
tinin 2009-cu il 24 dekabr tarixli 198 nömrəli 
qərarı (Azərbaycan Respublikasının Qanunveri-
cilik Toplusu, 2009, № 12, maddə 1073; 2010, 
№ 4, maddə 354; 2014, № 9, maddə 1137; 2016, 
№ 9, maddə 1585; Azərbaycan Respublikası 
Nazirlər Kabinetinin 2017-ci il 17 mart tarixli 97 
nömrəli qərarı) ilə təsdiq edilmiş “Hərbi-tətbiqi 
və xidməti-tətbiqi idman növlərinin Siyahısı”nın 
“İdman növlərinin inkişafına rəhbərlik edən 
mərkəzi icra hakimiyyəti orqanı (aidiyyəti üzrə)” 
sütunundan “, Dövlət Feldyeger Xidməti” sözləri 
çıxarılsın.

9. “Feldyeger rabitəsi orqanının şəxsi 
heyətinə daxil olan əməkdaşlara xidmət illəri 
üçün əlavə ödənişin verilməsi Qaydası”nın təsdiq 
edilməsi haqqında” Azərbaycan Respublikası 
Nazirlər Kabinetinin 2003-cü il 31 dekabr tarixli 
165 nömrəli qərarı (Azərbaycan Respublika-
sının Qanunvericilik Toplusu, 2003, № 12 (II 
kitab), maddə 753; 2016, № 9, maddə 1585) ləğv 
edilsin.

10. “Feldyeger rabitəsi orqanının rəis 
heyətinin geyim forma-sının və fərqlənmə 
nişanlarının təsvirinin, verilmə qaydalarının, 
normalarının və istifadə müddətlərinin təsdiq 
edilməsi haqqında” Azərbaycan Respublikası 
Nazirlər Kabinetinin 2004-cü il 12 fevral tarixli 
10 nömrəli qərarı (Azərbaycan Respublikasının 
Qanunvericilik Toplusu, 2004, № 2, maddə 117; 
2010, № 1, maddə 55; 2014, № 1, maddə 62) 
ləğv edilsin.

11. “Azərbaycan Respublikasının Feldyeger 
rabitəsi orqanı tərəfindən göstərilən xidmətlərin 
tarifləri haqqında” Azərbaycan Respublikası 
Nazirlər Kabinetinin 2004-cü il 4 mart tarixli 
21 nömrəli qərarı (Azərbaycan Respublikasının 
Qanunvericilik Toplusu, 2004, № 3, maddə 188) 
ləğv edilsin.

12. “Feldyeger rabitəsi orqanında sınağın 
keçirilmə Qaydası və şərtləri”nin, “Feldyeger 
rabitəsi orqanının vəzifə təlimatlarının ha-
zırlanması və təsdiq edilməsi Qaydaları”nın, 
“Feldyeger rabitəsi orqanının daxili intizam 
Qaydaları”nın, “Feldyeger rabitəsi orqanı-
nın şəxsi heyətinə verilən xidməti vəsiqənin 
nümunəsi”nin və “Barəsində cinayət işi başlanan, 
habelə xidməti vəzifələrini yerinə yetirərkən 
kobud pozuntulara yol verən feldyeger rabitəsi 
orqanı əməkdaşının istintaq və ya xidməti 
araşdırma başa çatana qədər tutduğu vəzifədən 
müvəqqəti olaraq kənar edilməsi Qaydası”nın 
təsdiq edilməsi haqqında” Azərbaycan Respub-
likası Nazirlər Kabinetinin 2004-cü il 5 oktyabr 
tarixli 148 nömrəli qərarı (Azərbaycan Respub-
likasının Qanunvericilik Toplusu, 2004, № 10, 
maddə 865; 2007, № 2, maddə 185; 2008, № 2, 
maddə 110; 2009, № 7, maddə 610, № 10, maddə 
857) ləğv edilsin.

13. “Feldyeger rabitəsi orqanı əməkdaşlarının 
və onların ailə üzvlərinin feldyeger rabitəsi 
orqanının təhkim olunduğu tibb müəssi-sələrində 
tibbi təminat almaq qaydasının müəyyən edilməsi 
haqqında” Azərbaycan Respublikası Nazirlər 
Kabinetinin 2004-cü il 20 oktyabr tarixli 152 
nömrəli qərarı (Azərbaycan Respublikasının 
Qanunvericilik Toplusu, 2004, № 10, maddə 869) 
ləğv edilsin.

14. “Feldyeger rabitəsi orqanında attestasi-
ya komissiyası haqqında Əsasnamə”nin təsdiq 
edilməsi barədə” Azərbaycan Respublikası 
Nazirlər Kabinetinin 2004-cü il 29 oktyabr tarixli 
164 nömrəli qərarı (Azərbaycan Respublikasının 
Qanunvericilik Toplusu, 2004, № 10, maddə 880) 
ləğv edilsin.

15. “Feldyeger rabitəsi orqanı əməkdaşlarının 
və onların ailələrinin, habelə əmlakının yeni 
xidmət yerinə daşınması Qaydası”nın təsdiq 
edilməsi haqqında” Azərbaycan Respublikası 
Nazirlər Kabinetinin 2004-cü il 15 dekabr tarixli 
194 nömrəli qərarı (Azərbaycan Respublikasının 
Qanunvericilik Toplusu, 2004, № 12, maddə 
1074) ləğv edilsin.

Azərbaycan Respublikasının Baş naziri


